
EUSKAL PRESOAK. Granollersko Quatre Camins espetxea atzo iluntzean utzi zuen 

Benjamin Ramos aske utzi dute 
osasun egoera oso larrian dagoelako 
Gaixotasun sendaezina duelako aske uztea erabaki du Entzutegi 
Nazionalak, nahiz eta Fungairino fiskalburua aurka agertu 

Felix Iriarte I GASTEIZ 

Benjamin Ramos euskal presoa 
aske utzi zuten atzo, Entzutegi 
Nazionalaren aginduz. Osasun 
egoera oso larrian dagoelako 
-hiesa du- erabaki dute aske 
uztea. Ramosek 20 :45ean utzi 
zuen Granollersko Quatre Ca
min s kartzela, atarian ehunen 
bat lagun zain zituela. 

Kode Penalaren SO.4 artiku
luak dio gaixotasun oso larriak 
eta sendaezinak dituzten preso
ei zigorra bertan behera utzi be
har zaiela, eta horretan oinarri
tu da Entzutegi Nazionaleko 
Penaleko Hirugarren Gela Ra
mosen askatzea agintzeko. 

Fiskaltza, haatik, aurka azal
du da. Eduardo Fungairino fis
kalburuak Ramos ez askatzeko 
eskatu zuen. Epaileek, ordea, 
mediku txostenak eta forentse
en txostenak ikusi ondoren, be
rehala askatzeko agindu zuten. 

Ramosen abokatuek joan den 
astean egin zuten zigorra etete
ko eskaera Entzutegi Naziona
lean, ikusirik Bartzelonako epa
tegian abiatutako prozedura 
luze joan zitekeela. Izan ere, Ra
mosen osasun egoerak asko 
egin du txarrera azken hilabete
etan, eta hori ikusirik Quatre 
Caminseko espetxeko ardura
dunek hirugarren gradua ema
tea erabaki zuten «giza arra
zoiengatik» aska zezaten. Bar
tzelonako fiskalburuak, ordea, 
berehala errekurritu zuen era
bakia, haren askapena atzera
tuz; izan ere, gaia Espetxe Zain
tzako Epaitegian ez ezik Bartze
lonako Entzutegian ere aztertu 
beharko litzateke. Entzutegi 
Nazionalaren erabakiaren oste
an ere, Bartzelonako prozedu
rak bere bidea jarraituko du. 

Ramos Granollersko Quatre 

Hernaniko ;JfI( 
Udala mM'l 

SU ARTIFIZIALAK 

Jaietan botako diren su artifizialak 
direla eta, segurtasun neurriak hartu 
behar dira eta, ondorioz, ekainaren 
24ko 21 :OOetatik aurrera ezin izango 
da ez pertsonarik ez kotxerik egon 
Santa Barbara mendiko hegoaldeko 
magalean, ez eta Santa Barbara 
auzoko Alberro bideko 67 eta 69 
arteko tartean ere (biak barne), eta 
22:30etik aurrera ezingo da han ba
rrena inor ibili. 

Hernani, 2001eko ekainaren 11. 
Kultur Delegatua. 

Camins espetxean izan da 
1999az geroztik. Lehenago Al
calan eta Carabanchelen izan 
zen Alemaniak estradizioa 
eman zuenetik, 1996ko uztaila
ren 5ean. Ramos Berlinen atxi
lotu zuen Poliziak 1995eko ur
tarrilaren 2San. Hiesaren birusa 
zuen espetxean sartzean, eta 
gaitza garatu zuen Berlingo es
petxean ez zutelako behar be
zala artatu. 

Espainiako espetxeetan zazpi 
urte bete ditu, eta Senideak el
karteak sarritan salatu duenez, 

tratu txarrak jasan ditu. Meha
txuak eta jipoiak jasan dituela 
salatu zuen atzo bertan Susana 
Cabello presoen aldeko elkarte
ko kideak. Ramosek zigorraren 
hiru laurdenak 2.000. urteko 
abuztuaren 6an bete zituen, 
baina ez zuten askatu. 

Ramosen askatzea azkartze
ko hainbat bilera egin zituzten 
atzo presoen aldeko taldeek. 
Senideek, bestalde, Ramosen 
askatzeagatik poza azaltzeaz 
gain, fiskalburuenjokabidea sa
latu zuten. 

Preso gaixoen egoeraz oharrarazteko prentsaurrekoa eman zuten atzo Gasteizen. 

EAEko erakundeen «isiltasuna» salatu dute 
presoen aldeko hainbat taldek 
Felix Iriarte I GASTEIZ 

Senideek, Amnistiaren Aldeko 
Batzordeek, hainbat sindika
tuk eta alderdik eta, guztira, 
presoen aldeko berrogei talde 

Hernaniko 1". 
Udala lliM'l 

2001eko SAN JOAN JAIAK 

Honen bidez jakinarazten da 
hamalau urtetik beherakoak ezin
go dutela 2001 eko San Joan jaie
tan egingo diren sokamuturretan 
parte hartu, hala agintzen baitu 
Zezen Ikuskizun Tradizionalak 
arautzen dituen uztailaren 20ko 
215/1993 Dekretuak. 

Hernani, 2001eko ekainaren 15a. 
Kultur Delegatua. 

inguruk preso gaixoen egoera 
kritikatu dute, eta egoera ho
rren aurrean EAEko erakunde
enjokabidea salatu dute. Susa
na Cabello Senideak elkarteko 
eledunak,beste talde guztien 
babesarekin, Benjamin Ramos 
eta Sergio Fernandez Atauri 
hiesa duten presoen egoerari 
erreparatu zion,eta horren au
rrean erakundeek ez dutela 
ezer egiten salatu zuen. «Ez 
dugu ulertzen erakundeen isil
tasuna», adierazi zuen. 

Preso gaixoen egoera sala
tzeko manifestazioa antolatu 
dute presoen aldeko taldeek. 
Datorren asteko larunbatean 
izango da, Gasteizen. Arratsal
deko 17:30ean abiatuko da, 
eta Gasteizko erdigunea ze
harkatuko du. Antolatzaileek 
jakinarazi dutenez, ibilbide 

osoa isilik egingo dute. Aurre
aldean pankarta bat eramango 
dute preso gaixoen egoera sa
latzeko. Aski da. Utz iezaiozue 
preso gaixoen osasunarekin jo
lasteari izango da manifesta
zioaren leloa. 

EH eta IU-EB alderdiek j aki
narazi dute presoen aldeko 
mobilizazioan izango direla. 
Halaber, hainbat sindikatuk 
bat egin dute ekainaren 30eko 
manifestazioarekin. ELAk eta 
EAJk, ordea, ez dute hala egin, 
eta horrek mindu egin ditu an
tolatzaileak. 

«ELAk eta EAJk ezezkoa 
eman digute, eta jeltzaleen ka
suan gurekin harremanetan 
jartzea ere gaitzetsi dute», 
adierazi zuen Cabellok, eta 
erantsi zuen oraindik atxiki
mendu gehiago izango direla. 

2001 eko ekainaren 23a 

LABUAAeAN 

Presoen eta iheslarien 
aldeko ekimen ugari San 
Joan gaua dela eta 
Presoen eta iheslarien alde
ko ekimen ugari egingo dira 
gaur Euskal Herriko hainbat 
herritan San Joan gaua dela 
eta. Bizkaian, Berangon, On
darroan, Muskizen, Bilbon 
eta Zorrotzan egingo dira 
zenbait ekitaldi; Gipuzkoan, 
aldiz, Bergaran, Arrasaten, 
Seguran, Herreran, Andoai
nen, Zarautzen eta Tolosan; 
eta Nafarroan, Iruneko Do
nibane auzoan eta Arbizun. 
Bihar, berriz, Hernanin, Le
kunberrin eta Donibane
Lohizunen egingo dira elka
rretaratzeak. 

Militanteei bake 
konferentzian parte 
hartzeko «baimena» 
emango die PSE-EEk 
Elkarri-ren bake konferen
tzian parte hartzeko baimena 
eman die PSE-EEk militante
ei, alderdiko iturriek Europa 
Pressi azaldu ziotenez. Here
negun Nicolas Redondo eta 
Jesus Egiguren buruzagi so
zialistak Elkarri-ko koordina
tzaile Jonan Fernandezekin 
bildu ziren Konferentziaren 
nondik norakoen berri izate
ko. PSE-EEk oraindik ez du 
erabaki alderdi gisa parte 
hartuko duen, baina aipatu 
iturriek aurreratu dute mili
tanteek «debateetara joate
ko aukera» izango dutela. 

Lau urteko espetxe 
zigorretik isunera jaitsi 
du Fiskalak bi gazteen 
kontrako eskaera 
Zigor Gete eta Omar Prieto 
gazteak epaitu zituzten atzo 
Entzutegi Nazionalean, 
1997an Bilbon ustez pinta
dak egiteagatik. Fiskalak lau 
urteko kartzela zigorra eska
tzen zuen bakoitzarentzat, 
«hilketa terrorista eragitea» 
leporatuta. Baina, defentsa
rekin akordioa iritsi ondo
ren, fiskalak 135.000 pezeta
ko isunera jaitsi zuen eskae
ra «mehatxu» delitua 
egotzita. Gazteek isuna 
onartu zuten. 

Hiru laurdenak betetako 
Bilboko zortzi presoak 
askatzeko eskatu zuten 
bostehun bat lagunek 
Zigorraren hiru laurdenak 
beteta dituzten Bilboko zor
tzi presoen aldeko manifes
tazio isila egin zuten atzo 
iluntzean bostehun bat lagu
nek Bilbon. Moyua plazatik 
abiatu zen martxa, Bilboko 
3/4 askatu zioen pankarta 
buruan zela.Etxeandia, As
tola, Txabarri, Larreategi , 
Camarero , Artola, Oleaga 
eta Etxebarria presoak aska
tzeko eskatu zuten. 


